
திண்டுக்கல் மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31°-35° செல்சியஸ் ஆகவும், குறைந்தபட்ச வெப்பநிலை 22°-25° செல்சியஸ் ஆகவும் பதிவானது. 

குறுஞ்செய்தி :
மாவட்டத்தின் ஒரு சில இடங்களில் டிசம்பர் 22, 23, 25ம் தேதிகளில் மிதமான மழையும் மற்றும் 24 தேதி சற்றே கன மழைக்கு வாய்ப்புள்ளது. அதிகபட்ச வெப்பநிலையானது 33°-34° செல்சியஸ் ஆகவும், குறைந்தபட்ச  வெப்பநிலையானது 23° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 4 முதல் 10 கி.மீ வேகத்தில், வடகிழக்கு, வடமேற்கு மற்றும் தென்கிழக்கு திசைகளிலிருந்து காற்று வீசக்கூடும். 
பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (20 டிசம்பர் – 02 ஜனவரி 2025): 

மழைப்பொழிவு :

20-12-2024 – 02-01-2025: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பானது முதல் இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

20-12-2024 – 26-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகரித்து காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு. 

27-12-2024 – 02-01-2025: மாவட்டத்தில் அதிகபட்ச வெப்பநிலையை பொருத்தமட்டில் பொதுவாக இயல்பை  ஒட்டியே காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு

குறைந்தபட்ச வெப்பநிலை :

20-12-2024 – 26-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பை ஒட்டியே காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

27-12-2024 – 02-01-2025: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பை விட சற்று அதிகரித்து காணப்படும்.16° செல்சியஸ் முதல் 20° செல்சியஸ் வரை இருக்க  வாய்ப்பு.

21 மற்றும் 22ம் தேதிகளில் அதிகாலை நேரங்களில் மூடுபனி நிலவ வாய்ப்புள்ளதால், தங்களது கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மல்லிகை, கொடிவகை காய்கறிப் பயிர், கால்நடை.
மல்லிகை:
நிலவிவரும் ஈரப்பதமான வானிலை காரணமாக ரோஜா, சம்பங்கி மற்றும் மல்லிகை மலர் பயிர்களில் சாறு உறிஞ்சும் பூச்சிகளின் தாக்குதல் பரவலாக காணப்படுகிறது. இப்பூச்சியின் தாக்குதல் பயிரின் அனைத்து வளர்ச்சிபருவத்திலும் காணப்படும். 

இதனை கட்டுப்படுத்த ஒரு லிட்டர் தண்ணீருக்கு 10 கிராம் மெட்டாரைசியம், 10 கிராம் வெர்ட்டிசீலியம் என்ற உயிரியல் மருந்துகளை கலந்து தெளிக்கலாம். 
மேலும் மஞ்சள் நிற ஒட்டுப் பசை அட்டைகளை 5 முதல் 10 மீட்டர் இடைவெளியில் பயிருக்கு மேல் அரை மீட்டர் உயரத்தில் கட்டுவதன் மூலமாக சாறு உறிஞ்சும் பூச்சிகளை பெருமளவு கட்டுப்படுத்தலாம். 
மருந்து தெளிக்கும் வேலைகளை மழை இல்லாத நாட்களில் மட்டுமே மேற்கொள்ள வேண்டும்.
கொடிவகை காய்கறிப் பயிர்: 
கொடிவகை / பந்தல்வகை காய்கறிப் பயிர்களில் ஆண் பூக்கள் உருவாவதைக் குறைக்கவும், பெண் பூக்களின் வளர்ச்சியை அதிகரிக்கவும், விவசாயிகள் கீழ்க்கண்டவாறு தெளிப்பு நடவடிக்கைகளை மேற்கொள்ளுமாறு அறிவுறுத்தப்படுகிறார்கள்;  

புடலை மற்றும் பாகற்காய்க்கு 10 லிட்டர் தண்ணீரில் 1 மில்லி எத்ரல்(100 பிபிஎம்) என்ற விகிதத்திலும், 

பீர்க்கன்காய்க்கு 10 லிட்டர் தண்ணீரில் 2.5 மில்லி எத்ரல்(250 பிபிஎம்) என்ற விகிதத்திலும் கலந்து 
முதல் இரண்டு இலைகள் உருவாகிய பின், விதைத்த 15-ம் நாளில் ஒருமுறையும் அதனை தொடர்ந்து, வாராந்திர இடைவெளியில் நான்கு முறை தெளிக்க வேண்டும்.
பொதுவாக  மருந்து தெளிக்கும் வேலைகளை மழை இல்லாத நாட்களில் மேற்கொள்ளவும்.
கால்நடை:

தற்போது நிலவும் பருவச்சூழ்நிலையில் ஆடுகளுக்கு துள்ளுமாரி நோய் தாக்குதல் ஏற்பட வாய்ப்பு உள்ளது. இந்நோய் எல்லா வயது ஆடுகளையும் தாக்கும். இருப்பினும் இளம் வயது ஆடுகளே பெரும்பாலும் பாதிக்கப்படுகின்றன. 
மழைக்குப்பின் புதிதாக முளைத்த பசுமையான புல்வெளியில் மேய்ச்சலுக்குச் செல்லும் ஆடுகளுக்கு இந்நோய் ஏற்படக்கூடும். இந்நோயினால் பாதிக்கப்பட்ட ஆடுகள் இறப்பதற்கு முன் வலிப்பு ஏற்பட்டு துள்ளி துள்ளி விழும். 
இந்நோயிலிருந்து ஆடுகளை பாதுகாக்க சூரியன் உதித்து ஒரு மணி நேரம் கழித்து ஆடுகளை மேய்ச்சலுக்கு அனுப்ப வேண்டும். 
விவசாயிகள் உடனடியாக அருகில் உள்ள கால்நடை மருத்துவமனையை தொடர்பு கொண்டு ஆடுகளுக்கு துள்ளுமாரி நோய் தடுப்பூசி போடுதல் மிகவும் அவசியம் ஆகும்.

